ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՍԵՊՏԵՄԲԵՐԻ 11-Ի N 1308-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
	30.12.2025թ.

	
	№ ՄՄ/34.3-Մ2-13/7194-2025

	    Հայտնում ենք, որ Հայաստանի Հանրապետության հանրային ծառայությունները կարգավորող հանձնաժողովը «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ առարկություն չունի։ 
Միևնույն ժամանակ հայտնում ենք, որ բաժանորդային համարի նկատմամբ իրավունքի հետագա տնօրինման (օտարում, վարձակալություն և այլն) առնչությամբ Հայաստանի Հանրապետության հանրային ծառայությունները կարգավորող հանձնաժողովի կողմից իրավական կարգավորում սահմանված չէ։ Խնդրի կարգավորման նպատակով Հայաստանի Հանրապետության հանրային ծառայությունները կարգավորող հանձնաժողովն առաջարկում է «Հայաստանի էլեկտրական ցանցեր» ՓԲԸ-ի հետ քննարկել դիտարկվող տարածքի սպառման համակարգի՝ բաշխման ցանցին ժամանակավոր միացման հնարավորությունը։ Այս համատեքստում, հանձնաժողովն իր պատրաստակամությունն է հայտնում մասնակցելու հարցի շուրջ նախատեսվող քննարկումներին։
	  Ընդունվել է:

	2. ԵՐԵՎԱՆԻ ՔԱՂԱՔԱՊԵՏԱՐԱՆ
	15.01.2026թ.

	
	№ 01/931-26

	      Հայտնում ենք, որ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի N 2 հավելվածում անհրաժեշտ է սահմանել «Այլ ծախսեր» վերտառությամբ առանձին կատեգորիա, որի ներքո անհրաժեշտ է բացել «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» բյուջեի տնտեսագիտական դասակարգման խումբը։
Միաժամանակ, տեղեկացնում ենք, որ Երևան քաղաքի ավագանու 2025 թվականի դեկտեմբերի 23-ի «Երևան համայնքում տեղական տուրքերի 2026 թվականի դրույքաչափերը սահմանելու մասին» N 458-Ն որոշման հավելվածի 3-րդ կետի 1-ին ենթակետով սահմանված է տեղական տուրք՝ Երևանի վարչական տարածքում գոյություն ունեցող շենքերի և շինությունների վերակառուցման, վերականգնման, ուժեղացման, արդիականացման և բարեկարգման աշխատանքների (բացառությամբ Հայաuտանի Հանրապետության oրենuդրությամբ uահմանված շինարարության թույլտվություն չպահանջող դեպքերի) թույլտվության համար, եթե uահմանված կարգով հաuտատված ճարտարապետաշինարարական նախագծով՝ չի նախատեuվում կցակառույցների, վերնակառույցների, շենքի գաբարիտային չափերն ընդլայնող այլ կառույցների (այդ թվում` uտորգետնյա) հետևանքով oբյեկտի ընդհանուր մակերեuի ավելացում կամ շենքերի գործառական նշանակության փոփոխություն` 21000 /քսանմեկ հազար/ դրամ:
Բացի այդ, Երևան քաղաքի ավագանու 2025 թվականի դեկտեմբերի 23-ի «Երևան համայնքում տեղական վճարների 2026 թվականի դրույքաչափերը սահմանելու մասին» N 459-Ն որոշման հավելվածի 16-րդ կետով սահմանված է նաև ինժեներական ենթակառուցվածքների (վերգետնյա կամ ստորգետնյա) ստեղծման (մոնտաժման, վերանորոգման, վերականգնման և այլն) վճար՝ յուրաքանչյուր մեկ գծամետրի համար՝ 10000 /տասը հազար/ դրամ (մեկ հասցեին սնուցող գծերը (մալուխագիծ, ջրագիծ, կոյուղագիծ, ոռոգման, գազի և հեռահաղորդակցության համար նախատեսված խողովակներ, օպտիկամանրաթելային մալուխ և այլն), որոնք դուրս են գալիս նույն սնման կետից (տրանսֆորմատորային ենթակայան, գազաբաշխիչ կայան, ջրամատակարարման, ջրահեռացման, հեռահաղորդակցության համակարգեր և այլն) և մոնտաժվում են մեկ ընդհանուր խրամուղու մեջ (նաև օդային)՝ համարել մեկ ենթակառուցվածք):

	 Ընդունվել է։
Կատարվել են համապատասխան փոփոխություններ։









 

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	18.02.2026թ.

	
	№ 01/9/3534-2026

	Հայտնում ենք հետևյալը.
1. Նախագիծը քննարկվել է ֆինանսատնտեսական նախարարական կոմիտեի 13․02․26թ նիստում (լրացուցիչ հարց) և ստացել է դրական դիրքորոշում՝ պայմանով։ Հաշվի առնելով, որ կոմիտեում ձեռք է բերվել պայմանավորվածություն, որ հատկացումներն իրականացվելու են Կենսաբազմազանության մասին կոնվենցիայի կողմերի 17-րդ համաժողովի (COP 17) կազմակերպման և անցկացման նպատակով ՀՀ կառավարության պահուստային ֆոնդում նախատեսված միջոցների շրջանակում, նախագծի վերաբերյալ բովանդակային առաջարկություններ չունենք։
2. Նախագծում առաջարկում ենք կատարել հետևյալ խմբագրական բնույթի վերանայումները.
ա/ խմբագրել N 1 և N 4 հավելվածների վերնագրերը՝ համապատասխանեցնելով Նախագծի 1-ին կետում նշված ձևակերպումներին:
բ/ «Էներգետիկ ծառայություններ» և «Գույքի և սարքավորումների վարձակալություն» բյուջետային տնտեսագիտական դասակարգման հոդվածներով հատկացումները ենթադրում են փոփոխություններ ՀՀ կառավարության 25․12․2025թ․ N 1910-Ն որոշման N 10 հավելվածում, ուստի Նախագծին կից անհրաժեշտ է ներկայացնել նաև գնումների պլանի հավելված։ 

	  Ընդունվել է ։







 Ընդունվել է։
 Կատարվել են համապատասխան փոփոխություններ։









